
তুমি নীৰৱ নিমাত মৃতবৎ নিষ্প্ৰাণ

কেৱল গাদী ৰক্ষাৰ ধ্যান।

গণতন্ত্ৰ, ধিক্ তোমাক,

তুমিয়েইতো নিৰ্ব্বাচিলা

মদমত্ত স্বাৰ্থলোভী গণ

যিয়ে একো নুবুজি ক্ষমতা বলেৰে

কৰিলে দেশ উছন।

দেশ অধিকাৰী ৰাইজ,

যদি মাতৃভূমিক ৰাখিব খোজা

আঁতৰাই দিয়া শাসন যন্ত্ৰৰ মুৰ্খ যন্ত্ৰীগণ।

হেৰা জ্ঞানীৰ দল,

অকল জ্ঞান জ্ঞান বুলি ঢাপলি মেলি

নীৰৱে থাকিলে দেশক ভুলি

নাপাবা ই দেশত জ্ঞানৰ দাম।

তুমি ওলাই আহা!

বীৰ বেশেৰে নাশি দুষ্কৃতি

জিলিকাই তোলা ক্ষমতা ধাম

কৰি নিঃশেষ শোষণ, পেষণ, জ্বলন, পীড়ণ

ঘন তমসাৰ ঘোৰ আৱৰণ

ঢালি দিয়া তুমি জ্ঞানৰ কিৰণ

জিলিকাই তোলা দেশৰ নাম।

নকৰা যদি তুমি এই কাম

নৰ’ব ই দেশ যাব ৰসাতল

লাভ নাই কৰি একো লাভ নাই

বিফল আন্দোলন,

গগণ পৱন ভুৱন কঁপাই লাভ নাই কৰি

বিফল আস্ফালন।

		 এই পৃষ্ঠাটো শেষবাৰৰ কাৰণে ৩০ এপ্ৰিল ২০২১ তাৰিখে ১৫:২৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

